
bisa, dia bole tangkep itoe 2 siloeman, en lantes Toehan kasie soerat soeroe LENG IJAUW tangkep itoe 2 siloeman bawa serdadoe 5000 lekas mistie pegie tangkep, LENG IJAUW dapat soerat Toehan, dia bilang sama soehoenja dapet prenta sama Toehan boeat tangkep itoe 2 siloeman, en LENG IJAUW djalan mampir die Goenoeng Manjisan ketemoe sama manja njang doeloe-an. Manja liat anaknja dateng soeka atie, en manja tanja loe betaon taon die mana tempat soeda pegie en tiada keliatan loe poenja baijang-baijangan, ini arie loe baroe dateng, LENG IJAUw lantes koewie die depan manja berkata: anak soeda sala en ma sama inko djangan mara nantie anak tjaritain dari kepala sampe die boentoet, sekarang anak pegie tjoetsie lagie die peroetnja TJA SISIOE Tian Ong poenja bini die nama-in LENG IJAUw abis anak begoeroe sama Biauwlok Tian Tjoen, abis ada 2 siloeman Toehan soeroe anak pegie tangkep, djadie anak kangen sama ma en inko anak mampir die sini sekalian anak maoe minta itoe Taij Te poenja Kimto njang boedak toewa bawa poelang, manja lantes kasie itoe Kimto, LENG IJAUW lantes djalan die Goenoeng Hoei Liam Tong maoe tangkep itoe 2 siloeman.

Tjarita die Goenoeng Hoei Lium Tong, 2 siloeman Honghwe Djiheng Khoa dia berdoewa lagie doedoek minoem arak dengen soeka atie, en orangnja dateng bilang die langit soeroe SAMGAN LENG IJAUW bawa serdadoe dateng maoe tangkap sama Taij Ong, sekarang serdadoenja kiterin ini Goenoeng, ini 2 siloeman dengar orang bilang begitoe, dia lantas mara bawa dia poenja serdadoe segala siloeman-siloeman kloewar perang sama LENG IJAUW en ini 2 siloeman batja-batja en sebentaran kakinja indjak roda apie lantas perang, en LENG IJAUW kloewarin 3 roepa

